R E L A C I O N

PËR

PROJEKTVENDIMIN
PËR

DISA SHTESA DHE NDRYSHIME NË VENDIMIN NR. 275, DATË 01.04.2015 TË KËSHILLIT TË MINISTRAVE “PËR MIRATIMIN E RREGULLORES “PËR KUSHTET DHE RREGULLAT E SIGURISË ARMËVE”

I.     QËLLIMI I PROJEKTAKTIT DHE OBJEKTIVAT QË SYNOHEN TË ARRIHEN

Qëllimi i këtij projektvendimi është të unifikojë rregullat dhe kushtet e sigurisë që duhet të plotësohen për veprimtarinë e transportit të armëve, pjesëve kryesore dhe municioneve të tyre, kushtet e sigurisë për ndërtimin e poligoneve të qitjes të hapur, të mbyllur, me pjatel, si kushtet dhe rregullat e sigurisë për ruajtjen e armës së zjarrit në vendbanim.
II.     VLERËSIMI I PROJEKTAKTIT NË RAPORT ME PROGRAMIN POLITIK TË KËSHILLIT TË MINISTRAVE, ME PROGRAMIN ANALITIK TË AKTEVE DHE DOKUMENTE TË TJERA POLITIKE

Ky projektvendim është pjesë e Programit të Përgjithshëm Analitik të Projektakteve, për Ministrinë e Brendshme, për vitin 2021.
III. ARGUMENTIMI I PROJEKTAKTIT LIDHUR ME PËRPARËSITË, PROBLEMATIKAT, EFEKTET E PRITSHME

Ky projektvendim synon të realizojë njësimin e plotë të termave (përkufizimeve dhe kategorive të armëve, pjesëve të armëve dhe municioneve, poligoneve), objekt i ligjit nr. 74/2014, i ndryshuar, si dhe të përcaktojë kushtet dhe rregullat për ruajtjen e armëve, pjesëve kryesore dhe municioneve të tyre, kushtet dhe rregullat për funksionimin e poligoneve, rregullat e ndërtimit dhe shfrytëzimit të poligoneve me pjatel.
IV. VLERËSIMI I LIGJSHMËRISË, KUSHTETUTSHMËRISË DHE HARMONIZIMI ME LEGJISLACIONIN NË FUQI VENDAS E NDËRKOMBËTAR

Projektvendimi është hartuar në përputhje me Kushtetutën e Republikës së Shqipërisë, me ligjin nr. 74/2014 “Për armët”, të ndryshuar, si dhe me Urdhrin nr. 158, datë 25.11.2019 të Kryeministrit “Për marrjen e masave për rregullimin e dispozitave ligjore për aplikimin e shërbimeve vetëm online, nga data 01.01.2020”.

V.     VLERËSIMI I SHKALLËS SË PËRAFRIMIT ME ACQUIS COMMUNAUTAIRE (PËR PROJEKTAKET NORMATIVE)

Projektvendimi nuk synon përafrim me acquis communautaire.
VI. PËRMBLEDHJE SHPJEGUESE E PËRMBAJTJES SË PROJEKTAKTIT

Në këtë vendim janë bërë shtesa dhe ndryshimi si vijon:

1. Gërmat ‘b”,“c”,“ç”, të pikës 1, të nenit 1, ndryshojnë si vijon:

“b) kushteve të sigurisë që duhet të plotësohen për veprimtarinë e transportit të armëve, pjesëve kryesore dhe municioneve të tyre;

c) kushteve të sigurisë së objektit për ushtrimin e veprimtarisë së subjektit të tregtimit të armëve, pjesëve kryesore dhe municioneve të tyre;

ç) kushteve të sigurisë për ndërtimin dhe funksionimin e poligonit civil të qitjes të hapur, të mbyllur, me pjatel.”
2. Paragrafi i parë i nenit 5 dhe gërma “d” e këtij, ndryshon si vijon:

“Kushtet e përgjithshme për ruajtjen e armëve të zjarrit, pjesëve kryesore dhe municionit të tyre, bazohen e variojnë sipas numrit të armëve të zjarrit të lejuara për mbajtje, pjesëve kryesore dhe sasinë e municioneve të tyre, sipas kësaj ndarjeje:”
Gërma “d” e këtij neni ndryshon si vijon:

“d) për subjektet e licencuara për tregtimin e armëve, pjesëve kryesore dhe municioneve të tyre të kategorisë “C” dhe “D”;”
3. Pika 6 e nenit 6, ndryshon si vijon:

“6. Rasti për ekpozimin e armëve në muze, standardi i sigurisë së objektit muze të armëve, kur në to ruhen armë që konsiderohen të tilla në ligjin nr. 74/2014, “Për armët”, i ndryshuar, duhet të përmbushë:”
4. Në pikën 7 të neni 6, në Pjesën II,  pas togfjalëshit “ligjin nr. 74/2014, “Për armët”, shtohet statusi “i ndryshuar”.

5. Në nenin 10, pas togfjalëshit “ligjin nr. 74/2014, “Për armët” shtohet statusi “i ndryshuar”.

6. Neni 11 ndryshon si vijon:

“Transportin me armë, pjesët kryesore dhe municionin  e tyre , mund ta bëjnë personat juridikë me seli në Republikën e Shqipërisë, të cilët janë licencuar nga Policia e Shtetit për këtë qëllim.”
7. Paragrafi i parë i nenit 12, ndryshon si vijon:

“Subjektet e licencuara për transportin e armëve, pjesëve kryesore dhe municionit të tyre të kategorive “C” dhe “D”, duhet të plotësojnë këto kushte:”
8. Neni 15, ndryshon si vijon:

“Poligonet e qitjes janë:

a) poligon qitjeje i mbyllur (të mbuluar);

a.1) poligon qitjeje i mbyllur është objekti (ndërtesa), i ndërtuar mbi bazën e një projekti me material të veçantë dhe i kompletuar me pajisje specifike për trajnimin dhe zhvillimin e qitjeve me armë zjarri;

b) poligon qitjeje i hapur (në terren, të pambuluar);
b.1) poligon qitje i hapur është pjesë terreni (territori) i përzgjedhur dhe i përgatitur sipas kritereve standarde për trajnimin e zhvillimin e qitjeve me armët e zjarrit;
c) poligon qitjeje me pjatel;
c.1) Poligon qitje me pjatel është pjesë terreni (territori) e përzgjedhur dhe e përgatitur sipas kritereve standarde për zhvillimin e qitjeve me armët e gjahu.”
9. Në nenin 16 shtohen  gërmat “d”, “e”  dhe “ë” me përmbajtjen si vijon:

“d) Ambjenti të jetë me kushte të tilla që të garantojë që predhat/sacmat të mos bien në lumenj, rezervate apo liqene;

e) Të respektojë standardet për mbrojtjen nga ndotja akustike;

ë) Të disponohet leje nga Njësia Administrative – Bashkia përkatëse ku do ndërtohet poligoni i hapur.”
10.  Në nenin 17 ndryshojnë gërmat  “a” dhe “b” dhe shtohet gërma “d”, si vijon:
“a) Sipërfaqja e poligonit: Jo më pak se 180 m2 për zhvillimin e qitjeve me pistoleta të kalibrit 9 mm, fishek të kalibrit 9x19/9x21 mm dhe në një largësi prej jo më pak se 20 m; 

b) Ndarjet e ambienteve në poligonet e qitjes. Çdo poligon ka:

 - dhomën e regjistrimit të mbrojtur me xham antiplumb; 

- dhomën e komandës nga e cila monitorohen veprimet gjatë zhvillimit të qitjes, dy ndarje me nga dy korsi qitjeje ose më shumë korsi të qitjes;  

d) Lartësia e poligonit: Jo më pak se 280 cm.”
11.  Pas nenit 17 shtohet neni 17/1 me përmbajtjen si vijon:

“ Neni 17/1

Rregullat e ndërtimit dhe shfrytëzimit të poligoneve me pjatel

Poligoni i ndërtuar në natyrë duhet të plotësojë këto kushte: 

a) Të jetë larg qendrave të banuara dhe drejtimi i qitjes me pjatel të jetë në drejtim të kundërt me banesat; 

b) Në drejtim të qitjes, poligoni sigurohet në më shumë 200 m në vijë ajrore dhe 100 m në të dy krahët në këndin 90 gradë me drejtimin e qitjes; 

c) Ambjenti të jetë me kushte të tilla që të garantojë që saçmat të mos bien në lumenj, rezervate apo liqene;

ç) Të respektojë standardet për mbrojtjen nga ndotja akustike; 

d) Të disponohet leje nga Njësia Administrative – Bashkia përkatëse ku do ndërtohet poligoni me pjatel.”
12.  Paragrafi i parë dhe pika “a” e nenit 23 ndryshon si vijon:

“Objekti që shërben për tregtimin e armëve, pjesëve kryesore dhe municioneve të tyre, nga brenda duhet të pajiset me:

a) Kasaforta të sigurta sipas sasisë së armëve, pjesëve kryesore dhe municioneve të tyre, si në rastet e përcaktuara në këtë rregullore për armët e zjarrit.”
VII. INSTITUCIONET DHE ORGANET QË NGARKOHEN PËR ZBATIMIN E AKTIT

Ngarkohet Ministria e Brendshme dhe Policia e Shtetit për zbatimin e këtij vendimi.
VIII. PERSONAT DHE INSTITUCIONET QË KANË KONTRIBUAR NË HARTIMIN E PROJEKTAKTIT

Projektvendimi është hartuar nga Drejtoria e Përgjithshme e Policisë së Shtetit, Drejtoria e Politikave dhe Strategjive dhe Drejtoria e Programimit, Standardizimit dhe Harmonizimit të Kuadrit Rregullator në Ministrinë e Brendshme.
IX. RAPORTI I VLERËSIMIT TË TË ARDHURAVE DHE SHPENZIMEVE BUXHETORE

     Ky projektvendim nuk ka efekte financiare. 

PROPOZUESI

MINISTRI I BRENDSHËM
BLEDAR ÇUÇI
Relacion shpjegues për projektvendimin “Për disa shtesa dhe ndryshime në vendimin nr. 275, datë 1.04.2015, të Këshillit të Ministrave, “Për miratimin e rregullores “Për kushtet dhe rregullat e sigurisë së armëve””

